
FRAMSELD TILSKIPUN FRAMKVÆMDASTJÓRNARINNAR  

(ESB) 2021/1717 

frá 9. júlí 2021 

um breytingu á tilskipun Evrópuþingsins og ráðsins 2014/45/ESB að því er varðar uppfærslu tiltekinna 

tilvísana í ökutækjaflokka og viðbót eCall-kerfis við skrána yfir prófunaratriði, prófunaraðferðir, 

ástæður fyrir bilun og mat á annmörkum í I. og III. viðauka við þá tilskipun (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af tilskipun Evrópuþingsins og ráðsins 2014/45/ESB frá 3. apríl 2014 um reglubundnar prófanir á aksturshæfni 

vélknúinna ökutækja og eftirvagna þeirra og um niðurfellingu á tilskipun 2009/40/EB (1), einkum 17. gr., 

og að teknu tilliti til eftirfarandi: 

1) Tilskipun 2014/45/ESB gildir um ökutæki með hönnunarhraða yfir 25 km/klst. í flokkunum sem skráðir eru í 1. mgr.  

2. gr. þeirrar tilskipunar. Þeir flokkar eru ákvarðaðir með tilvísun í tilskipanir Evrópuþingsins og ráðsins 2002/24/EB (2), 

2003/37/EB (3) og 2007/46/EB(4). 

2) Tilskipanir 2002/24/EB, 2003/37/EB og 2007/46/EB, í þeirri röð, voru felldar úr gildi með reglugerðum Evrópuþingsins 

og ráðsins (ESB) nr. 168/2013 (5), (ESB) nr. 167/2013 (6) og (ESB) 2018/858 (7). 

3) Með tilliti til breytinganna á tilvísununum í ökutækjaflokkana, vegna niðurfellingar á tilskipunum 2002/24/EB og 

2003/37/EB, ætti að aðlaga tilteknar tilvísanir í ökutækjaflokkana sem um getur í tilskipun 2014/45/ESB. Þær breytingar 

hafa ekki áhrif á umfang og tíðni prófana. 

4) Í reglugerð Evrópuþingsins og ráðsins (ESB) 2015/758 (8) er mælt fyrir um þá skyldu að í tilteknum nýjum gerðum 

ökutækja verði varanlega uppsett eCall-kerfi, sem er tengt 112, frá og með 31. mars 2018.  

  

(*) Þessi ESB-gerð birtist í Stjtíð. ESB L 342, 27.9.2021, bls. 48. Hennar var getið í ákvörðun sameiginlegu EES-nefndarinnar nr. 112/2023 

frá 28. apríl 2023 um breytingu á XIII. viðauka (Flutningastarfsemì) við EES-samninginn (bíður birtingar). 

(1) Tilskipun Evrópuþingsins og ráðsins 2009/40/EB frá 6. maí 2009 um prófanir á aksturshæfni vélknúinna ökutækja og eftirvagna þeirra 

(Stjtíð. ESB L 141, 6.6.2009, bls. 12). 

(2) Tilskipun Evrópuþingsins og ráðsins 2002/24/EB frá 18. mars 2002 um gerðarviðurkenningu á vélknúnum ökutækjum á tveimur eða 

þremur hjólum og um niðurfellingu á tilskipun ráðsins 92/61/EBE (Stjtíð. EB L 124, 9.5.2002, bls. 1). 

(3) Tilskipun Evrópuþingsins og ráðsins 2003/37/EB frá 26. maí 2003 um gerðarviðurkenningu á dráttarvélum fyrir landbúnað eða skógrækt, 

eftirvögnum þeirra og útskiptanlegum, dregnum tækjum ásamt kerfum þeirra, íhlutum og aðskildum tæknieiningum og um niðurfellingu á 

tilskipun 74/150/EBE (Stjtíð. ESB L 171, 9.7.2003, bls. 1). 

(4) Tilskipun Evrópuþingsins og ráðsins 2007/46/EB frá 5. september 2007 um ramma um viðurkenningu á vélknúnum ökutækjum og 

eftirvögnum þeirra og á kerfum, íhlutum og aðskildum tæknieiningum sem ætlaðar eru í slík ökutæki (Stjtíð. ESB L 263, 9.10.2007, bls. 1). 

(5) Reglugerð Evrópuþingsins og ráðsins (ESB) nr. 168/2013 frá 15. janúar 2013 um viðurkenningu á og markaðseftirlit með vélknúnum 

ökutækjum á tveimur eða þremur hjólum og fjórhjólum (Stjtíð. ESB L 60, 2.3.2013, bls. 52). 

(6) Reglugerð Evrópuþingsins og ráðsins (ESB) nr. 167/2013 frá 5. febrúar 2013 um viðurkenningu á og markaðseftirlit með ökutækjum fyrir 

landbúnað eða skógrækt (Stjtíð. ESB L 60, 2.3.2013, bls. 1). 

(7) Reglugerð Evrópuþingsins og ráðsins (ESB) 2018/858 frá 30. maí 2018 um viðurkenningu á og markaðseftirlit með vélknúnum ökutækjum 

og eftirvögnum þeirra og á kerfum, íhlutum og aðskildum tæknieiningum sem ætlaðar eru í slík ökutæki, um breytingu á reglugerðum (EB) 

nr. 715/2007 og (EB) nr. 595/2009 og niðurfellingu tilskipunar 2007/46/EB (Stjtíð. ESB L 151, 14.6.2018, bls. 1). 

(8) Reglugerð Evrópuþingsins og ráðsins (ESB) 2015/758 frá 29. apríl 2015 um gerðarviðurkenningarkröfur að því er varðar innleiðingu 

neyðarsímkerfis í ökutæki, sem byggist á 112-neyðarnúmeraþjónustunni, og um breytingu á tilskipun 2007/46/EB (Stjtíð. ESB L 123, 

19.5.2015, bls. 77). 

5) Þegar eCall-kerfi í ökutæki, sem er tengt 112, gegnir hlutverki neyðarkerfis er þess krafist að það sé eins áreiðanlegt og 

kostur er. Tryggja ætti áreiðanleika og gæði lágmarksgagnamengisins og raddsendingar og þróa samræmt prófunarfyrir-

komulag til að tryggja endingu og varanleika eCall-kerfisins í ökutæki sem er tengt 112. Því ætti að gera reglubundnar 

prófanir á aksturshæfni í tengslum við eCall-kerfi í samræmi við tilskipun 2014/45/ESB. Bæta ætti við nýjum lið 

varðandi slíka prófun í töflu 3 í I. viðauka við þá tilskipun. 

6) Því ætti að breyta tilskipun 2014/45/ESB til samræmis við það. 

SAMÞYKKT TILSKIPUN ÞESSA: 

1. gr. 

Tilskipun 2014/45/ESB er breytt sem hér segir: 

1) Ákvæðum 2. gr. er breytt sem hér segir: 

a) Ákvæðum 1. mgr. er breytt sem hér segir: 

i. Í stað inngangsorðanna kemur eftirfarandi: 

„1. Þessi tilskipun gildir um ökutæki með hönnunarhraða yfir 25 km/klst., í eftirfarandi flokkum, eins og um 

getur í reglugerðum Evrópuþingsins og ráðsins (ESB) nr. 167/2013 (*), (ESB) nr. 168/2013 (**) og (ESB) 

2018/858 (***): 

  

(*) Reglugerð Evrópuþingsins og ráðsins (ESB) nr. 167/2013 frá 5. febrúar 2013 um viðurkenningu á og 

markaðseftirlit með ökutækjum fyrir landbúnað eða skógrækt (Stjtíð. ESB L 60, 2.3.2013, bls. 1). 

(**) Reglugerð Evrópuþingsins og ráðsins (ESB) nr. 168/2013 frá 15. janúar 2013 um viðurkenningu á og 

markaðseftirlit með vélknúnum ökutækjum á tveimur eða þremur hjólum og fjórhjólum (Stjtíð. ESB L 60, 

2.3.2013, bls. 52). 

(***) Reglugerð Evrópuþingsins og ráðsins (ESB) 2018/858 frá 30. maí 2018 um viðurkenningu á og markaðs-

eftirlit með vélknúnum ökutækjum og eftirvögnum þeirra og á kerfum, íhlutum og aðskildum tæknieiningum 

sem ætlaðar eru í slík ökutæki, um breytingu á reglugerðum (EB) nr. 715/2007 og (EB) nr. 595/2009 og 

niðurfellingu tilskipunar 2007/46/EB (Stjtíð. ESB L 151, 14.6.2018, bls. 1).“ 

ii. Í stað sjötta og sjöunda undirliðar kemur eftirfarandi: 

„— frá og með 1. janúar 2022, ökutæki á tveimur eða þremur hjólum – ökutækjaflokkar L3e, L4e, L5e og L7e, 

sem eru búin brunahreyfli með slagrými yfir 125 cm3, dráttarvélar á hjólum í flokkum T1b, T2b, T3b, T4.1b, 

T4.2b og T4.3b sem eru aðallega notaðar á opinberum vegum með hámarkshönnunarhraða yfir 40 km/klst.“ 

b) Í stað sjöunda undirliðar í 2. mgr. kemur eftirfarandi: 

„— ökutæki í flokkum L3e, L4e, L5e og L7e, sem búin eru brunahreyfli með slagrými yfir 125 cm3, þar sem 

aðildarríki hefur gert skilvirkar umferðaröryggisráðstafanir fyrir ökutæki á tveimur eða þremur hjólum, að teknu 

sérstöku tilliti til viðkomandi tölfræðilegra upplýsinga um umferðaröryggi síðastliðinna fimm ára. Aðildarríki 

skulu tilkynna framkvæmdastjórninni um slíkar undanþágur.“ 

2) Ákvæðum 5. gr. er breytt sem hér segir: 

a) Í stað c-liðar 1. mgr. kemur eftirfarandi: 

„c) dráttarvélar á hjólum í flokkum T1b, T2b, T3b, T4.1b, T4.2b og T4.3b sem eru aðallega notaðar til flutninga í 

atvinnuskyni á opinberum vegum fjórum árum eftir að ökutækið var fyrst skráð og á tveggja ára fresti eftir það.“ 

b) Í stað 2. mgr. kemur eftirfarandi: 

„2. Aðildarríki skulu ákveða með hve löngu millibili ökutæki í flokkum L3e, L4e, L5e og L7e, sem búin eru 

brunahreyfli með slagrými yfir 125 cm3, eigi að gangast undir prófun á aksturshæfni.“ 

3) Ákvæðum I. og III. viðauka er breytt í samræmi við viðaukann við þessa tilskipun. 

2. gr. 

Lögleiðing 

1. Aðildarríkin skulu samþykkja og birta nauðsynleg lög og stjórnsýslufyrirmæli til að fara að tilskipun þessari eigi síðar en 

27. september 2022. Þau skulu þegar í stað senda framkvæmdastjórninni texta þessara ákvæða. 

Frá og með 27. september 2022 skulu þau beita ráðstöfunum sem eru nauðsynlegar til að fara að 1. gr. og 2. lið viðaukans við 

þessa tilskipun. 

Eigi síðar en 20. maí 2023 skulu þau beita ráðstöfunum sem eru nauðsynlegar til að fara að 1. lið viðaukans við þessa tilskipun. 

Þegar aðildarríkin samþykkja þessar ráðstafanir skal vera í þeim tilvísun í þessa tilskipun eða þeim fylgja slík tilvísun þegar þær 

eru birtar opinberlega. Aðildarríkin skulu setja nánari reglur um slíka tilvísun. 

2. Aðildarríkin skulu senda framkvæmdastjórninni helstu ákvæði úr landslögum sem þau samþykkja um málefni sem 

tilskipun þessi nær til. 

3. gr. 

Gildistaka 

Tilskipun þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

4. gr. 

Viðtakendur 

Tilskipun þessari er beint til aðildarríkjanna. 

Gjört í Brussel 9. júlí 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____  

VIÐAUKI 

Ákvæðum I. og III. viðauka er breytt sem hér segir: 

1) Eftirfarandi lið er bætt við 7. lið í 3. lið I. viðauka: 

Atriði Aðferð Ástæður bilunar Mat á annmörkum 

   
Minni 

háttar 

Meiri 

háttar 
Hættulegir 

„7.13 eCall-kerfi (ef það hefur verið uppsett, í samræmi við löggjöf ESB um gerðarviðurkenningu) 

7.13.1 Uppsetning og lögun Notkun rafræns 

skilflatar er bætt við 

sjónræna skoðun þegar 

það er mögulegt með 

tilliti til tæknilegra 

eiginleika ökutækisins 

og þegar nauðsynleg 

gögn eru gerð 

aðgengileg. 

a) Kerfi eða íhlut vantar.  X  

b) Röng útgáfa hugbúnaðar. X   

c) Röng kerfiskóðun. X   

7.13.2 Ástand Notkun rafræns 

skilflatar er bætt við 

sjónræna skoðun þegar 

það er mögulegt með 

tilliti til tæknilegra 

eiginleika ökutækisins 

og þegar nauðsynleg 

gögn eru gerð 

aðgengileg.  

a) Kerfi eða íhlutir skemmdir. X   

b) Bilanavísisljós eCall-kerfis 

gefur til kynna einhvers 

konar bilun í kerfinu. 

X   

c) Bilun í rafstýrieiningu 

eCall-kerfis. 

X   

d) Bilun í búnaði farsímanets. X   

e) Truflun á GPS-merki. X   

f) Hljóðíhlutir ekki tengdir. X   

g) Aflgjafi ekki tengdur eða 

ónóg hleðsla. 

X   

h) Kerfið gefur til kynna bilun 

í gegnum rafrænan skilaflöt 

ökutækisins. 

X   

7.13.3 Afköst Notkun rafræns 

skilflatar er bætt við 

sjónræna skoðun þegar 

það er mögulegt með 

tilliti til tæknilegra 

eiginleika ökutækisins 

og þegar nauðsynleg 

gögn eru gerð 

aðgengileg. 

a) Rangt lágmarksgagnamengi 

(MSD). 

X   

b) Hljóðíhlutir virka ekki. X“.   

2) Ákvæðum 4. liðar í töflu I í III. viðauka er breytt sem hér segir: 

a) Í stað fyrirsagnarinnar kemur eftirfarandi: 

„Sérstök ökutæki sem byggð eru á ökutæki í flokkum N, T1b, T2b, T3b, T4.1b, T4.2b og T4.3b“. 

b) Í stað tilvísana í ökutæki í flokki „T5“ kemur tilvísun í eftirfarandi flokka: 

„T1b, T2b, T3b, T4.1b, T4.2b og T4.3b (P) og T1b, T2b, T3b, T4.1b, T4.2b og T4.3b (D)“. 

 __________  


